
Қазақстан экономикасын Еуразиялық ықпалдастықта қалай дамытуға болады?

(
Как развивать экономику Казахстана в евразийской интеграции?
(
How to Develop Kazakhstan's Economy in Eurasian Integration?
Аңдатпа

Бұл мақалада Қазақстан экономикасын әр тараптандыру арқылы экономикалық прогрестің өзекті мәселелері талқыланды. Сонымен қатар, үкіметтің атқарып жатқан іс-шаралары, кедендік одақ бөлімдері қарастырылды.
Кілт сөздер: әртараптандыру, факторлар, экспорт пен импорт, экономика, реформалар, инновация, прогресс
Аннотация
В этой статье обсуждались актуальные проблемы экономического прогресса за счет диверсификации экономики Казахстана. Кроме того, были рассмотрены действия правительства и таможенные единицы.

Аbstract
In this article, topical issues of economic progress through the diversification of Kazakhstan's economy were discussed. In addition, the Government's actions and customs units were considered.
Key words: diversification, factors, export and import, economy, reform, innovation, progress
Қазіргі таңда Қазақстан келешектен көптеген жетістіктер күтіп отырған жас индустриалды мемлекет болып табылады. Біздің еліміз экономикалық қуаты және дамуы бойынша Азияда алдынғы сапта келеді. Сонымен қатар, келешекте, мемлекетіміз әлемдік аренаға шығуы үшін бізде бүкіл қажеттіліктер бар.

Бұл тақырыпты таңдауымның себебі, мен Қазақстан экономикасының әлсіз және күті жақтарың білгім келді. Сонымен қатар экономиканы әртараптандырудың пайдасын зерттегім келді. Бұл тақырыптың өзекті болу себебі, қазіргі танда экономиканы қарқынды дамыту үшін көптеген өзгерістер енгізу қажет. Экономиканы әртараптандыру осы салада дамудың жаңа қадамы болмақ. 

ХХ ғасырдың екінші жартысы қоғамдық дамуды жүзеге асырудың түрлі формаларын иемденген ғаламдық қайта жаңғыртулармен есте қалды. Олардың әртүрлілігінде класстық-антоагонистік қарама-қайшылықты еңсеруге апаратын, дамудың құндылығы мен нысанының сапалы өзгеруіне, қоғамдық қызығушылықтың экономикалық және экономикадан тыс арасалмағының өзгеруіне апаратын әлеуметтік-экономикалық прогресстің жалпы трендтері бар. Әлеуметтік-экономикалық қатынастың қайта құрылуы және жаңа типті қоғамдық жүйенің құрылуы әлемдік тенденцияға негізделетін сапалы жаңа басқару моделін білдіреді. Басқарудың жаңа құрылған моделі аралас экономиканы білдіреді.
Аралас экономикалық жүйенің дамуындағы жалпы жолы бірсарындылық пен стандарттылықты білдірмейді. Әр түрлі мемлекетте аралас экономиканың моделі бір-бірінен өзіндік «ұлттық араластыру кооэффициенті» жекеменшіктің түрлі формаларында, нарық пен мемлекеттік реттеуінде айырмашылығы бар түрде қалыптасады. Бұл ерекшелік көптеген факторларға тәуелді: материалдық-техникалық базаның деңгейі мен түріне, қоғамдық құрылымның тарихи және геосаяси қалыптасу жағдайына, мемлекеттің ұлттық және әлеуметтік-мәдени ерекшелігіне, түрлі әлеуметтік-саяси күштердің ықпал көрсетуіне байланысты .
Қазақстан Республикасы- аграрлы-индустриалды ел. Жалпы ұлттық өнім халықтың басына шаққанда жылына 1997 доллардан келеді. Қазақстан Республикасының ақшалай бірлігі-Теңге.

Бұл елдің аса күрделі мәселесі болып өндірістік үдерістің соңғы кезеңін дамыту мақсатында экономиканың құрылымын елеулі түрде қайта құру болып табылады. Бұлай деп айтудың себебі - КСРО кезінде Қазақстан шикізат тауарларын және жартылай дайындалған тағамдарды дайындауға мамандандырылған болатын, кейін бұл өнімдерді Ресейде және басқа да республикалардың мекемелерінде пайдаланды. Шикізатпен салыстырғанда дайын өнімді экспортқа шығару үлкен кіріс әкелетінін мәлім, сондықтан аяқталған өнімді шығару анағұрлым тиімдірек еді. Сондықтан да Қазақстан экономикасының құрылымын қайта құру- аттап өте алмайтын құбылыс болды. Бұл үдеріс тағы да қосымша үлкен қаржы жұмсалымын салуды қажет етеді. Шет елдік инвесторлар өз қаржыларын өнім өндіру саласына салғанды ұтымды деп санайды (мұнай, газ, түсті металл және т.б.), сондықтан өңдеу өндірісін жеделдете дамытуды қаржыландыру баяу өтуде, ал экономиканың құрылымын оңтайландыру бірнеше онжылдықтарға созылуы мүмкін. Ал бұл өз кезегінде Қазақстанның әлі көптеген уақыт бойы өзінің мамандандырылған кәсібі-шикізат өндіруде қала бермек деген сөз.
Кедендік одақ Ресейдің, Беларусссия және Қазақстанның сауда-экономикалық интеграциясы болып табылады. Кедендік аймаққа кіру арқылы 17 миллиондық халқымен Қазақстан бірден 170 миллиондық нарыққа қол жеткізді. Кедендік одақтың негізгі басымдығы – ортақ инфраструктураға қол жеткізу болып табылады. Солай бола тұрса да, бұл одақтың жағымсыз жақтары жоқ емес. Осы жағымсыз факторлар Қазақстан экономикасына кері әсер етпей қоймайдыю.
Қазақстанға кері әсер ететін кедендік одақтың факторлары:
•Бюрократия
•Көленкелі нарық
•Ресейдің жанында экономикалық мүдделерімізді қорғаудың қиындығы

Соған қарамастан, Қазақстанның Кедендік одаққа кіруі жалпы алғанда жағымсыз факторлардан гөрі жағымды факторлар көбірек. Себебі, Қазақстан өндірушілері өз тауарларың Ресей мен Еуроодақ елдеріне шығаруға мүмкіндік алады. Инвестицияның ағымы күшейеді және соның арқасында Қазақстан тез арада бәсекеге қабілетті 30 елдің қатарына кіруге мүмкіндік алады.

Мен экономика саласын жақсарту мен оны әртараптандыруды жеделдету тақырыбын таңдап алдым, себебі Қазақстанның болашағы дұрыс құрылымдалған экономика мен оны үнемі ілгерілетуге байланысты. Мен өзімнің жоба жұмысымда мынадай негізгі маңызды аспектілерді қарастырамын: Қазақстанның экономикасына ықпал ететін оң факторлар, экономиканың өсуін баяулауының алдын алу үшін Қазақстан Үкіметінің атқарып жатқан іс - шаралары және экономиканы әртараптандыруды жеделдету [1].
Қазақстан экономикасына оң ықпал етіп жатқан факторлар

Экономканың өсуі ішкі өсу көздері арқылы қамтамасыз етіледі. 2013 жылдың қаңтар - қыркүйек аралығында Қазақстан ЖІӨ 5,7% - ға өсуінің негізгі факторы болып, ең әуелі, үй шаруашылығы арқылы қамтамасыз етілген тұтынудың тұрақты жоғарғы сұранысы болды. Ол көрсетілетін қызмет көлемінің өсуінде негізгі шешуші рөл атқарды.Бұл ағымды жылдың 9 айы ішінде 7,5% өсті және елдің ЖІӨ 70% дейін өсуіне ықпал етті. 
Экономиканың өсуіне жағымды ықпал ететін жағдай ол инвестицияның өсуі болып табылады. 9 ай ішінде негізгі капиталды инвестициялау көлемі 2009 жылғы дағдарыстан кейінгі ең жоғарғы деңгей 7,9%-ға жетті. Басқа жағынан алып қарағанда, Индустриаландыру Картасы жобалары экономиканың түрлі секторларына жаңа инвестицияларды тартуға ықпал етеді. 3,5 жыл ішінде индустриаландыру картасы аясында жалпы сомасы 2,1 триллион теңгеге 563 жоба енгізіліп, 61 мың тұрақты жұмыс орны құрылды.
Жылдың басынан бері екінші деңгейлі банктердің экономиканы тұрақты несиелеу ісі байқалады. 2013 жылдың 1 қыркүйегіне банктердің экономикаға берген несиесі 10,7 триллион теңгені құрап, өткен 2012 жылдың сол кезеңімен салыстырғанда 14,8 % - ға өсті. 
2013 жылдың 9 айы ішінде өнеркәсіптік өндіріс өсімі 2,1 % құрады. Ауыл шаурашылық өнімінің жалпы көлемі 5,5% өсті.

Экономиканың өсуіне орта және кіші бизнестегі мекемелердің өндірісінің өсуі де оң ықпал етеді. Аталған бизнесті дамыту үшін Үкіметтің «Бизнестің жол картасы-2020» бағдарламасы жүзеге асырылуда. Бағдарлама аясында 2010 жылдан бастап, несие бойынша пайыздық мөлшерлемені қаражаттандыру нәтижесінде жалпы сомасы 807,8 миллиард теңгелік 3359 жоба құпталды, қызмет атқарып жатқан 145 мың жұмыс орны сақталып және шамамен 40 мың жаңа жұмыс орындары ашылды. Айта кететін бір жағдай, «Жұмыспен қамту-2020» Бағдарламасын жүзеге асыруды бастағаннан бері халықты жұмыспен қамту саны 5,9% артты немесе 476,5 мың адам жұмысқа ие болды, ал жұмыссыздық деңгейі 5,8%-дан 5,2 %-ға дейін төмендеді.
Экономиканың өсуі баяулауын болдырмау үшін Қазақстан үкіметінің атқарып жатқан іс-шаралары

Атқарылып жатқан іс-шаралар отандық экспортерларға шығынын орнына келтіруді және келісімдерге отыру арқылы  экспортты ілгерілетуге бағытталған. Осы жылы экспортты одан әрі дамыту мақсатында 2014 жылы қабылданады деп болжанған Ұлттық экспорттық стратегия дайындау басталып кетті.
Экономиканың өсуінде тұрақты макроэкономикалық жағдай да негізгі рөл атқаратынын айта кеткен жөн. 2012 жылдың қазан айынан желтоқсанға қарай инфляция деңгейі 3,6% құраса, 2012 жылдың қазан айына-4,9% құрады. Жылдың басынан бастап бағаның өсу динамикасы болады деп есептегенді назарға алсақ, инфляцияға қарсы саясатта негізгі екпін азық-түлік тауарларын қымбаттауын болдырмауға және тарифтердің тұрақтылығын қамтамасыз етуге бағытталады. Бұл 2013 жылы инфляция деңгейін жоспарланған 6-8 пайыздық деңгейде қамтамасыз ету керек.
Сонымен қатар, азық-түлік бағасын және отын бағасын ұстап тұруға, ішкі бәсекелесті нарықты дамыту үшін жағдай жасауға, бағаны құпия сөз байласу арқылыұстау және қара ниет бәсекелестіктің алдын алуға бағытталған шаралар атқарылуда. Табиғи монополия субьектілері тарифінің өсуі реттемелі қызметке инфляция тарифіне шектік салымдар салумен шектеледі. 2013 жылға инфляцияға реттемелі қызмет түріне 1,2% деңгейінде салымдар енгізілді. Кедендік - тарифтік реттеу механизмін қолдану жалғастырылуда. Ішкі нарықты қанықтыру және мұнай өнімдерінің негізгі түрлеріне бағаны тұрақтандыру мақсатында ай сайын жанар - жағар майдың және бензиннің шекті бағасын белгілеуде [2]. 
Кедендік одақ тудырған мәселелер

Қазақстан Республикасының басты экономикалық мәселелері:
1 Сыртқы саудаға тәуелділік, импортқа тәуелділік

Жылдар өткен сайын Қазақстан экономикалық әлеуетін арттыру олында үлкен қадамдар жасауда. Осы жолда ең үлкен мәселе ол – импорт көлемінің жоғары болуы болып отыр. Әрине Қазақстан пайдалы қазбаларға өте бай, бірақ дайын өнім шығару әлі де жоғары денгейге көтеріле қоймады. Шикізатты өндеу жүйесін құру осы жолда маңызды қадам болып табылады.

2 Еңбек өнімділігінің тұрақсыздығы

Алдыға дұрыс бағдар қою және мемлекеттік қызметкерлерді ынталандыру мен кәсіпкерлер еңбегін табысты ету төмен денгейде. Еңбек нарығында жұмысшыларды тиімді пайдаланбау әлі күнге дейін орын алып келеді. Шет елге тек шикізат емес, сонымен қатар дайын өнім де шығару керек. Ол үшін технологияны, техниканы жанарту және тиімді пайдалану қажет.

3 Әлемдік экономикалық дағдарыстар алдындағы Қазақстан экономикасының тұрақсыздығы

Қазіргі таңда АҚШ - та басталған экономикалық толқулар әртарапты бағдар алуда. Бұл дағдарыс басқа елдерге, соның ішінде Қазақстанға да жетіп, оның экономикасының барлық салаларына әсер етті. Әсіресе банк жүйесі мен инвестиция жүйесіне өте ауыр тиді. Шет елдерден жоғары бәсекеге қабілетті тауарлардың ағылуы ұлттық экономика секторына жағымсыз ықпал етті. Экономикадағы инновациялық реформалар мен әртараптандыру арқасында ғана Қазақстан бұл дағдарысқа төтеп бере алмақ. 
4 Ұлттық инновациялық жүйенің әлсіздігі

Қанша дегенмен де, Қазақстан жас мемлекет ретінде өзінің жоспарларын іске асырумен қатар, өзінің әлсіз жағы – инновациялық жүйесін жақсартуға тырысуда. Ғылыми - техникалық саланың әлсіздігі, экономикаға инновация енгізуге кедергі келтіруде.

Жоғарыда көрсетілген экономикалық мәселелерді шешу үшін, менің ойымша экономиканы әртараптандыру қажет. Аталмыш стратегия экономиканың әлсіз жақтарың күшейтуге бағытталады. Яғни, экономиканы әртараптандыру, келешекте дамудың ең басты жолына айналмақ.

Экономиканы әртараптандырудың жағымды факторлары:

Сапаның әлемдік стандарттарға өтуі
Экспорт саласының қарқынды дамуы
Инновациялық саланың дамуы
Тауарлардың әртүрлілігі
Өнім өндірудің жаңа денгейге көтерілуі
Мәселелерді шешу жолдары

Экономиканы әртараптандыру мәселесін көрсетпес бұрын, мен «әртараптандыру» тіркесін түсіндіргім келді. Әртараптандыру - бір мезгілде бір-біріне ұқсамайтын қызмет түрлерін дамыту, сондай-ақ шығаратын өнім түрлерін кеңейту деген ұғым бойынша түсіндіріледі. Бұл саясат үлкен табыстарғ жетуге итермелейді және пайда көлемін ұлғайтады.

Менің ойымша әртараптандыру – экономиканың маңызды бөлігі болып табылады. Көптеген елдер үшін басты мақсат – бәсекеге қабілетті өнеркәсіп жүйесін құру және экономикалық дамуды қамтамасыз ету болып табылады. Сол себепті, әртараптандыру көптеген елдерде қолданылатын шара ретінде өте тиімді. Мысал ретінде Бразилия мемлекетін келтіруге болады. Экономикасын әртараптандыру арқасында Бразизилия инфляция денгейін төмендетіп, дамудың жоғары деңгейіне жетіп отыр. 

2020 стратегиялық жоспарын іске асыру кезеңінде индустриаландыруды тездету арқылы экономиканы әртараптандыруды жеделдетеді. 
Экономиканың өнімділігін кешенді арттыруға бағытталған елді индустриаландыру ісі келесі бағыттар бойынша жүзеге аспақ:

- дәстүрлі саланы дамыту: мұнай-газ секторы, тау-металлургия кешені, шикізат өндірісін одан да жоғары шекке өтуімен атом және химия өндірістері;
- жер қойнауын пайдаланушылар сұранысына негізделген ұлттық компаниялар мен мемлекеттер секторларын дамыту: машина жасау, құрылыс индустриясы, қорғаныс өндірісі, фармацевтика;

- шикізат секторымен байланысты емес және экспортқа басым нысаланған өнеркәсіпті дамыту: агроөндіріс кешені, жеңіл өнеркәсіп, туризм;
- «болашақ экономикасы» аталған әлемдік экономикада келесі 15-20 жыл ішінде басым рөл атқаратынсекторларды дамыту: ақпараттық және коммуникативтік технология, биотехнология, альтернативті энергетика.
Қазақстанды индустриаландыру ісі жағымды экономикалық ортаны құру мен табысты индустриаландырудың нақты принциптері сақтау арқылы жүзеге аспақ.

1 Қолайлы экономикалық орта қалыптастыру

Қолайлы экономикалық орта оңтайлы макроэкономикалық саясатпен–тиімді емес жобаларға қарсы әрекет жүйесін құру, ұлттық инновациялық жүйені құру, соның ішінде ғылыми зерттеу және тәжірибелік-құрылымдаулық талдамалар (НИОКР) жүйесін жетілдіру істері арқылы қолдау алады.
2 Экономиканы әртараптандыруды қолдауда макроэкономикалық басқару

Қазақстан шикізат қорының ірі экспорттаушысы ретінде шикізат экспортынан түскен қаржыны пайдалану мен экономиканың барлық секторларында өсуге ықпал ететін макроэкономикалық жағдайды құру арасындағы теңгерімді қамтамасыз етеді.
Табиғи қордан түскен кірісті тез шығындау валютаның айырбас бағамын арттырады және «атылмайтын экономика секторы» деп аталатын секторларын дамытуға жетелейді (қаржылық сектор, жылжымайтын мүлік операциялары және қызмет аумағы). Қазақстанда табиғи қорға бай, кезінде валюта бағамына бақылау жасауды жоғалтып алу салдарынан өздерінде бар тірі агроөнеркәсіп кешенін және өңдеу өнеркәсібінен айырылып қалған басқа елдердің тәжірибесі есепке алынады. 
Осыларды есепке ала отырып, Қазақстан Республикасы Ұлттық қорының қызмет істеу концепциясы өзінің жинақтаушы қызметін күшейтуімен жетілдіріледі [3].

3 Тиімді емес жобаларға қарсы шаралар

Экономиканы әртараптандыруды жеделдету үдерісінде мемлекет тиімді емес деп танылатын жобаларды іске асыруға қарсы тұрады. Мемлекеттік қаржыны жұмсауда ашықтық пен айқындылық күшейеді. Мемлекеттен қаржыландырылатын барлық жобалар үшін қаржылық және экономикалық рентабельдік стандарты енгізілмек. Шетелдік оң тәжірибелерді есепке ала отырып, мемлекеттен қаржыландырылатын инвестициялық жобаларды бағалау күшейтілмек.
4 Ұлттық иннвовациялық жүйені құру
Шетелдік тәжірибе сараптамасы куә болғандай, әлемнің барлық инновациялық жүйесі мемлекеттен қолдау алады және көп жағдайда маңызды қолдауға ие болады. 
Экономиканы әртараптандыру аясында мемлекет ұлттық инновациялық жүйені қалыптастыруды келесі принциптермен қамтамасыз етеді:

- Әлемдік деңгейдегі университеттерді құру және ҒЗТҚТ (НИОКР) алдыңғы қатарлы жүйесін құру үшін университеттік ғылымды дамыту;

- Мемлекет үшін басымды ҒЗТҚТ - ларды гранттар жүйесі негізінде қаржыландыру. ҒЗТҚТ басымдылықтарын анықтауды елді индустиаландыру басымдылықтарына сәйкес Қазақстан Республикасы Үкіметінің жанындағы Жоғарғы ғылыми - техникалық комиссиясы жүзеге асырады;
- Эксперттерді, шетелдік мамандарды қоса тартумен гранттарға өтініш беру транспарентті үдерісін бағалауды енгізу;
- Ұлттық қажеттіліктерге бейімделген шетелдік тиімді технологияларды қолдану;

Әртараптандыру басымдылықтары
Отандық экономиканы жеделдете әртараптандырудың бірінші кезеңінде (2010-2014 жылдар), ең алдымен, жеті бағыт бойынша жүзеге асырылмақ. Бұл-агроөнеркәсіп кешені және ауылшаруашылық өнімін қайта өңдеу; құрылыс индустриясы және құрылыс материалдарын өндіру; мұнай өңдеу және мұнай - газ секторының инфрақұрылымы; металлургия және дайын металл өнімдерін өндіру; химиялық, фармацевтикалық және қорғаныс өнеркәсібі; энергетика; танспорт және телекоммуникация [4].
Аталған бағыттар, сонымен қатар туризм индустриясын және машина жасау ісін дамыту 2010-2014 жж арналған Қазақстан Республикасының жеделдетілген индустриалды-инновациялық дамуы мемлекеттік бағдарламасының басымдылығы болмақ. 
Екінші кезеңінде (2015-2019 жж) Қазақстан Республикасының 2010-2014 жж арналған жеделдетілген индустриалды-инновациялық дамуы мемлекеттік бағдарламасын жүзеге асыруының нәтижелерін есепке алу алу арқылы әртараптандырудың басым бағыттары және негізгі көрсеткіштері айқындалатын болады.
Экономиканың табысты әртараптандырылуы республиканың тұрақты дамуымен үзіліссіз байланысты, соның ішінде мынадай жолдармен:
Қайта қалпына келтірілген қор және энергия көздері негізінде заманауи технологияларды енгізу. Жел энергетикасын, күн және геотермальды энергетиканы дамыту үшін ынталандырушы жағдайлар жасалады, су қорларын біріктірілген басқару принципін есепке ала отырып, елдің су қорларын тиімді қолдану технологиялары енгізілді, сол сияқты халықты ауыз сумен қамтамасыз ету бойынша ары қарай шаралар қабылданды;
Тұрақты дамуды басқару жүйесін оңтайландыру және төмен-көміртек экономиканың «жасыл» саясатын енгізу, соның ішінде инвестиция тарту мәселесінде, экологиялық мәселелерді шешу, антропогенді салмақтың теріс ықпалын төмендету, табиғатты пайдаланушылардың қоршаған ортаға эмиссиясын азайту, қалдықтарды кешенді өңдеу бойынша жауапкершіліктерін күшейту.
Экономиканы әртараптандыру экономикалық өсуді қалыптастыру орталығы жоспарыменэкономикалық әлеуетті ұйымдастырудың тиімді аумағын құру және тұрғындардың өмір сүруге қолайлы жағдайын жасау мақсатыменбайланыста болады. 
Ерекше маңыз Қазақстанның астанасы - Астана қаласын одан әрі дамытуға аударылатын болады. Астана қаласын 2030 жылға дейін тұрақты дамытудың бекітілген Стратегиялық жоспарына сәйкес негізгі басты мақсат болып Қазақстанның астанасын бәсекеге қабілетті экономикасы бар, елдің азаматтарын және саяхатшыларды тарта алатын, жағымды қоршаған ортасы бар қала ретінде қалыптастыру болып табылады. 2020 Стратегиялық жоспарын жүзеге асыру кезеңінде 2030 жылы Астананың әлемнің бәсекеге қабілетті отыз қаласы қатарына кіруі үшін қажетті жағдай жасалады.

Елдің басқа да аумақтарын дамыту бойынша, олардың экономикалық әлеуетін арттыруға бағытталған шаралар жүзеге асырылады.

Экономикалық өсудің тиімділігі деп «өндірістің тиімділігі» деген көп қырлы түсінікті ұлғайту деп түсіндіріледі, атап айтсақ:
- тауар мен қызмет түрінің сапасын жақсарту, отандық және әлемдік нарықтабәсекелестік қабілетін арттыру;

- алдында қанағаттандырылмаған жаңа тауарлар мен қызмет өндірісін игеру және жаңа қажеттіліктерді құру;
- халықаралық еңбекті бөлу жүйесінде елдің аумақтық, қор-экономикалық басымдылығын есепке ала отырып, мамандандырылуын тереңдету және өндірісті бірлестіру;

- фирма ішінде өнімділікті арттыру үшін басқару шеберлігін және тиімді уәждемені қолдану;

- өндіріс қорларын салаларға және елдің аумақтарына  бөлуді жетілдіру;
- шектеулі өндеркәсіптік қорлардың шығынын төмендетуге мүмкіндік беретін жаңа технологияларды игеру [5].

Елдің экономикалық өсуінінің сипаттамасы мен динамикасы экономистер мен саясаткерлердің қалт еткізбес назарында болады. Ұлттық экономиканың құрылымындағы өзгерістер, даму деңгейі мен динамикасындағы болып жатқанын үдерістерге байланысты елдің өмірі мен оның болашағы да соған сәйкес өзгереді. Мұның барлығы осы тақырыптың өзектілігін анықтайды.
Алғашқы күннен бастап Қазақстан нарықтық экономиканы құруға бет алды. Бұл өте күрделі және қиын үдеріс түрлі әлеуметтік мәселелермен және күйзелістермен бірлесе жүрді. 
ТМД елдеріндегі жағдай сияқты Қазақстанда да 1990 жылдардың басында экономикалық даму деңгейі жоғары болмады. Оның үстіне, Қазақстанда сол мезетте нарықтық экономиканың ешқандай белгілері де болмады, бұл жүйелік қайта құруды қиындата түсті. Мұндай жағдайда нарықтық экономика реформасын жүргізу елде жеделдетілген жылдамдықпен жүзеге асырыла бастады. 
Экономиканы реформалау үдерісі жалғасуда. Қазақстанның экономикалық саясаты біртіндеп жеке, экономикалық тұрғыдан пайдалы салаларды қолдауға екпін түсіруде. Қазақстан Республикасы Үкіметінің алдыңғы жылдарға арналған әрекет Бағдарламасында отандық тауарөндірушілерді барынша қолдау, қазақстандық тауарлар үшін ішкі және сыртқы өткізу нарығын кеңейтуді қарастыруда. 
Қазақстан экономикалық дағдарысты табысты еңсерді, мемлекеттік басқаруға қабілетті екендігін дәлелдеді, демократияның бекем негізін және өзінің дипломатиясын қалады, өзінің өзіндік мәдениетін және өзінің тарихына деген құрметті сақтап қалды .
Экономикалық, әлеуметтік даму және халықтың өмір сүру деңгейінің негізгі көрсеткіштері бойынша Қазақстан ТМД елдерінде көшбасшылық орынға ие және жоғарғы жылдамдықпен даму үстінде.

Экономикалық өсуді реттеуде мемлекеттік рөлін бағаламауға болмайды. Мемлекеттік экономикалық рөлін сандық тұрғыда көрсетуге келмейді. Нарықтың және мемлекеттік салыстырмалы салмағының тұрпайы көрсеткіші болып, қазіргі уақыттағы ұлттық өнімнің 4/5 бөлігі нарықтық жүйе арқылы қамтамасыз етілетіндігі, ал қалған бөлігін мемлекет атынан өндірілуде екендігі. Бірақ, өнеркәсіпті қаржыландырудан басқа, мемлекет пайданы экономиканың жеке секторына қайта бөлуді мақсат етіп қоя отырып, әлеуметтік сақтандырудың және әлеуметтік қамтамасыз етудің бірқатар бағдарламасын жүзеге асыруда. Статистика көрсеткендей, салықтар мен мемлекеттік шығынның жалпы көлемі-тауар мен қызмет түрін сатып алуға және әлеуметтік бағдарламаларға- ұлттық өнімнің шамамен 1/3 бөлігін құрайды.
Инновациялық экономикалық өсу нарықтық, ғылыми - техникалық және ұйымдастыру - экономикалық қызмет аясында кәсіпкер бастамасын дамытуға негізделеді [6]. Мұндай өсудің ерекшелігі - сұраныс пен бөлу факторларынан үстемеленетін  кедергілерді жою. Экономикалық өсудің инновациялық типіне, елді дамытуға көшу 70 жылдардың ортасынан , «жаңа индустриалды ел» деп аталатын елдерде (Оңтүстік Корея, Бразилия, Мексика және т.б.) 80-90 жж басталды. Осылай, динамикалық тиімділікұзақ уақыт аралығында пайданы жоғарылатуда өсудің маңызды мақсаттарының бірі ретінде қарастырылады.
Қазақстанда экономикалық өсудің жаңа сапасын қалыптастыру нарықтық реформаларды жүзеге асырумен, қоғамда іскерлік белсенділікті ынталандыратын, тұтынушылық қанағаттандырушылықты өсіруге бағытталған, өндіріс үдерісінде кәсіпкерлердің, сол сияқты жұмысшылардың шығармашылық ынталандырылуын дамытумен байланысты.

Осылайша, Қазақстан даму мен табыстың нағыз ерекше формуласын тапты: тұрақтылықтан жаңғырту арқылы гүлденуге. Қазақстанның табысты болуының негізгі факторы ұзақ мерзімді стратегияларды, айқын мақсаттар мен оларға қол жеткізудегі жоғарғы кәсіби саясатты айқындауы болды. Бұған жетуде негізгі маңызды рөлді «Қазақстан-2030» Стратегиясын қабылдау атқарды, бұл стратегия ұлттық масаттарды, оған қол жеткізудегі басымдылықтар жүйесін айқындап берді. Сараптама көрсеткендей, біздің стратегия жеткілікті дәрежеде табысты орындалуда, ал кей бағыттар бойынша - оза атқарылып жатыр.

